
1. Xedea

Oinarri hauek Innobasqueren “DESAFIA DEZAGUN KUANTIKA”
esperimentazio-proiektuan erakundeek parte hartzeko baldintzak arautzen
dituzte.

2. Erakunde hartzaileak eta sarbide-baldintzak

Parte hartu ahal izango dute: erronka bideragarri eta neurgarri bat duen
industria-enpresa batek eta konputazio- eta soluzio kuantikoetan gaitasunak
dituzten erakunde garatzaileek.

Sarbide-baldintzak:

» Enpresa: proiektuaren aplikazio-eremuetara egokitzen den erronka bat
aurkeztea, erronka horren oinarri-lerro dokumentatua izatea eta 3 proiektu
aldi berean kudeatzeko behar adinako dedikazioa izatea.

Erakunde garatzaileak: konputazio kuantikoan gaitasunak izatea eta soluzioa
garatzeko prestasuna izatea.

Proiektuaren hasieran konfidentzialtasun-akordioa (NDA) sinatzea.

9 hilabetez parte hartzeko prestasuna izatea.

3. Plaza kopurua

Proiektua industria-enpresa batekin eta konputazio kuantikoko 3
erakunderekin garatuko da (horietako bat Telefdnica izango da). Gutxienez
konputazio kuantikoko 2 erakundek parte hartu beharko dute. Gutxieneko
osaera lortzen ez bada, proiektua atzeratu edo bertan behera utzi ahal
izango da.

4. |lzen-ematea

Izen-ematea deialdiak zabalik dirauen bitartean egingo da; deialdia urriaren
31n amaituko da, proiektuaren izen-emate-fitxaren bidez.

5. Hautaketa eta jakinarazpena

Industria-enpresaren kasuan, sarbide-baldintzak betetzen direla egiaztatu
ondoren, hautagaitzak proiektuarekiko duten egokitasun-mailaren arabera
ordenatuko dira. Maila hori honako irizpide hauen arabera zehaztuko da:

- 1. irizpidea: erronkaren garrantzia (% 25).
- 2. irizpidea: oinarri-lerroaren eta konparazio-metriken kalitatea (% 25).

- 3. irizpidea: datuen erabilgarritasuna, kalitatea eta eskuragarritasuna
(% 25).
- 4. irizpidea: konpromisoa eta dedikaziorako gaitasuna (% 25).

Hurrenkera horri jarraituz, planteatutako erronken bideragarritasun teknikoa
ebaluatuko da, lehen erronka bideragarria identifikatu arte, gainerakoak
aztertu beharrik gabe. Beraz, erronkaren informazio xehatua izena eman
ondoren eskatuko da, Innobasquek berariaz eskatuta eta ranking-a egin
ondoren, bideragarritasun teknikoa ebaluatzeko helburuarekin.

Erakunde garatzaileen kasuan, ezarritako sarbide-baldintzak betetzen direla
baloratuko da, eta hautatutako erronkara hobekien egokitzen diren bi
erakundeak hautatuko dira.

Bi kasuetan, Innobasquek idatziz jakinaraziko dio erakunde bakoitzari
onartua izan den, itxarote-zerrendan sartu den edo ez den onartua.

6. Erakunde parte-hartzailearen konpromisoak

Eskatutako profila duen parte-hartzailea edo parte-hartzeari eusteko
gutxieneko taldea izendatzea (bai enpresaren bai agentearen kasuan).

Taldeko saioetan parte hartzea (abiaraztea, 2 bateratze-saio eta itxiera: 16
ordu) eta proiektuaren alde biko bileretan parte hartzea. Enpresak erronka,
oinarri-lerroa eta datuak emango ditu; agenteek garapen-orduak hartuko
dituzte beren gain.

Lan metodologikorako beharrezkoa den informazioa ematea.

Sortutako ikaskuntza ez-sentikorrak Innobasquerekin eta SVCTIrekin
partekatzea, metodologia transferigarria izan dadin.

7. Parte hartzeko baldintzak

Enpresak bere barne-dedikazioa eta konputazio-gastuak bere gain hartuko
ditu; erakunde garatzaileek garapen-orduak hartuko dituzte beren gain, eta
Innobasqueren 45.000 euroko pizgarria jasoko dute.

Ordainketaren unea: garatzaileei dagokien zenbatekoa abiarazteko bilera
egin ondoren ordainduko zaie. Bilera hori egin aurretik ez da ordainketarik
egingo.

Proiektua amaitzeko konpromisoa: ordainketa egin ondoren, garatzaileak
proiektuaren garapenerako ezarritako helburuak eta beharrezko dedikazioa
betetzeko konpromisoa hartuko du, bai eta bateratze-saioetan parte
hartzeko ere.

Hasiera batean, parte-hartzaileek baja emateko aukera aurreikusten da,
baina proiektuari esleitutako pertsonak ordeztu ahal izango dira, bai
enpresaren aldetik, bai erakunde garatzaileen aldetik.

Arrazoi justifikaturik izanez gero, erreserba-zerrendara jotzen saiatuko da,
baldin eta esperimentazio-proiektua aurreratuta ez badago.

8. Konfidentzialtasuna eta metodologiaren

jabetza

Erakunde parte-hartzaileek eta kolaboratzaileek konfidentzialtasuna
gordeko dute proiektuan zehar partekatutako informazio sentikorrari buruz.

Erakunde guztiek konfidentzialtasun-akordio bat (NDA) sinatuko dute
proiektuaren hasieran, izan ere, elkarren artean lehiakide izan daitezkeen
garatzaileek parte hartzen dute.

Lortutako metodologia dokumentatuta geratuko da, eta Innobasqueren
jabetzakoa (edo jabekidetzakoa) izango da, metodologia errepikatu eta
eskalatzeko, kontratu bakoitzean adostutakoaren arabera.

9. Proiektuaren izaera

Metodologia esperimentatzeko proiektu bat da. Parte-hartzeak ez du
emaitza komertzial zehatzik bermatzen; Innobasquek eta Basque
Quantumek koordinatzaile neutral gisa jarduten dute.

10. Datuen babesa

DESAFIA DEZAGUN
KUANTIKA
ESPERIMENTAZIO- Izen-emateari eta parte-hartzeari lotutako datu pertsonalen tratamendua indarrean dagoen araudiaren arabera egiten da (DBEO eta DBLO-GDD), honako
PROIEKTUAN oinarrizko informazio honen arabera:
ZT:::RT:ETZEKO Datuen babesari buruzko oinarrizko informazioa (DBLO-GDD / DBEO)
Arduraduna Innobasque — Berrikuntzaren Euskal Agentzia.
Helburua Esperimentazio-proiektuan izen-ematea, hautaketa eta parte-hartzea kudeatzea, bai eta horri lotutako komunikazioak ere.
Legitimazioa Interesdunaren baimena eta parte-hartzearen harremanaren gauzatzea.
Hartzaileak Proiektua gauzatzeko behar-beharrezkoak diren metodologia-hornitzailea eta erakunde laguntzaileak. Legezko betebeharrik ezean,

ez zaie daturik lagako hirugarrenei. Legezko betebeharrik ezean, ez zaie daturik lagako hirugarrenei

Kontserbazioa Proiektuak irauten duen bitartean eta legez eskatutako epeetan.

- Datuetara sartzeko, datuak zuzentzeko, ezabatzeko, aurka egiteko, tratamendua mugatzeko eta datuak eramateko eskubideak,
Eskubideak ] p .
Innobasqueren datuen babeserako harremanetarako helbidera idatzita.

Informazio

gehigarria Pribatutasun-politika osoa hemen: www.innobasque.eus.

11. Oinarriak onartzea

Izen-ematearen fitxa aurkezteak oinarri hauek eta datuen babesari buruzko klausula oso-osorik onartzea dakar.

